Солдат гьоболлъухъ.
        Т1идиб школалда г1адат буго г1олохъанчи армиялде унев вугониги вач1ун вугониги, т1адаб налъиги т1убан, гьев к1одо гьавулеб.

Гьединаб лъугьа бахъин ккана Т1идиса Абулмуслимов Мухтарил хъизамалда. Гьаб г1агараб ноябралъул къоязда т1адаб налъиги т1убан, армиялдаса т1ад вуссун вач1ана гьесул вас Абулмуслимов Мух1амад.          Гьеб къо бук1ана цох1о гьесул хъизамалъе гуребги, г1агарлъиялъе, гьудулзабазе, росуцоязе, муг1алимзабазе рохалилаблъун.

Цебе советияб заманалда Армиялда хъулухъ гьабич1ев г1олиласул г1олохъабазда гьоркьоб к1вар гьабулароан.

        Гьанже  армиялде ин  къанаг1атаб иш буго. 
Россиялъул Армиялъ гьанже х1аракат гьабулеб буго къот1и-къай гьабурал солдатаздалъун г1уц1изе. Гьелъ армиялде ах1иялъул иш дагьлъизабун буго. Абулмуслимов Мух1амадил цебехунго анищ бук1ана армиялде хъулухъ гьабизе ине, офицерлъун вахъине. Гьесие ц1акъ бокьулаан ОБЖеялъул дарсал, г1ахьаллъулаан ОБЖялъул ва цогидалги предметазул олимпиадабазда. ОБЖ- ялъул олипиадаялдаги ч1ел босана т1оцебе районалда, хадуб 1 бак1- республикаялда ва г1ахьаллъана т1олгороссиялъул олипиадаялда.
       Гьениб х1асил ккеч1ониги гьесие Дагъисталъул учительзаби рахъулеб университеталъул  сертификат щвана ОБЖ-ялъул факультеталда ц1ализе ине.

 Гьебги лъуг1изабун гьес т1оцебе т1аса бищана Армиялда хъулухъ гьабизе ине. Т1адаб налъиги т1убан, рокъове т1ад вуссиндал, нижеца гьев ах1ана г1агараб школалде, жиндирго х1акъалъулъ ва армиялъул ц1алдохъабазда бицине.

Гьес бицана гьанжесеб армиялъ гьарулел т1алабазул х1акъалъулъ, Армиялде х1адурлъун рук1ине ккеялъул.
Бищунго к1вар кьезе кколин бицана гьес спорталде,черх лъадариялде
Лъимал к1варкьун г1енеккун рук1ана солдатасухъ, кьуна бат1и-бат1иял суалал. Гара – ч1вари лъуг1араб мехалда рахъана суратал ц1алдохъабаз солдатгун.
Школалъул лъималазги учительзабазги бищун ц1акъ ОБЖ-ялъул учитель Мух1амадов Мух1амадсурицаги баркала кьолеб буго, гьединго Абулмуслимов Мух1амадие ва гьесул эбел – инсуе, т1адаб налъи т1убазабуралъухъ ва гьединав вас г1езавуралъухъ. Гьарула гьесие г1умруялъулъ икъбал,талих1.

Абулмуслимов Мух1амадица т1аса бищулеб буго къот1и – къаялъулаб хъулухъ гьабизе нахъеги армиялда инзе.

Т1идиб школалъул ОБЖ-ялъул муг1алим
